
PSC ACADEMY DAN CACE, SCIMPA RAI ANAK YATIM 

 
UUM ONLINE: Dalam usaha membantu universiti menjana pendapatan, Unit Seni Kreatif & 
Pengurusan Acara Komersial (CACE), Pusat Pengajian Pengurusan Industri Kreatif dan Seni 
Persembahan (SCIMPA) tidak lupa melakukan kerja amal dengan meraikan anak-anak yatim 
di Kuala Lumpur, baru-baru ini. 
 
Pengurus CACE, Prof. Madya Dr. Adzrool Idzwan Ismail berkata, program tersebut merupakan 
antara projek awal melibatkan badan korporat dari luar UUM yang diterima CACE sejak 
ditubuhkan pada tahun 2016.  

Menurutnya, program amal itu mendapat kerjasama PSC Academy bagi meraikan anak yatim 
dari tiga pusat asuhan iaitu Rumah Titian Kasih, Pusat Jagaan Kasih Murni dan Keluarga 
Besar Norlina Alawi Bhd. selain menyaksikan prapelancaran PSC Academy di Malaysia.   
 
Katanya, usaha tersebut dijalankan bagi membantu universiti menjana pendapatan melalui 
tiga perkhidmatan kreatif yang ditawarkan oleh CACE. 
 
Majlis berbuka puasa itu turut diserikan dengan persembahan tarian zapin dan tazkirah ringkas 
oleh PU Hilmi, diikuti penyampaian sumbangan kepada anak-anak yatim.  
 
Antara artis yang terlibat dalam program berkenaan ialah Fitri Haris, Zahid AF2 dan Farhan 
AF4. 

